
NEGUKO LOREAK 

Zubentzako, Euzkadi'ko umiak, idatzi dagidala agindu dauste. 

Umien ixenian zerozer eskatzen danian ¿ukatu letteke? ez, neuk 

beintzat ezin ixan dot. Baña ¿zegattik begiratzen nozube begijak 

zabal-zabalik, ikaratuta ba'zengoze lez?... ¿Enozube ezautzen?... 

ezta ardura. Itxi egixubez zuben jolasak eta adittu egistazube. 

¿Etxatxube atsegin ixaten basotik ibiltia? 

Bai, zuben begi samurretan igarri dot, ¡ain gozua da azke 

ixatia! Eretxi batekuak gara; igon mendijetara, jatzi ibarretara, ez-

tago ederragorik. Onakoetan geure goguak egaz egitten dau ta 

geure barruban Jaun-Goikua'ri gur-egitten dautsogu, ikusten dogun 

gustijak erakusten dauskuzalako bere ala ta andittasuna. 

Onakoxe baten neu niñoyan erreka argi baten ertzatik eta an 

urrin, zelayan, basetxe polit bat ikusi neban. Urrian or bixi ixango 

da, geure abendearen semeren bat, esan neutson neure burubari; 

sartu, agur-egitteko. 

Atia zabalik eguan; bai-dakixube euzkotarraren bijotz eta atia, 

ittuak iñoz eztirala egon ez euzkotarreri, ez arrotzeri be; zoritxarrez. 

Begiraka asi nintzan, eneban iñor ikusi; alde batetik bestera 

ibilli nintzan neure etxian ba'nengo lez, eta arrittuta geldittu nintzan. 

¡Zein itxalgarrija zan nekusana! 

Antxe, baster baten, ama eguan, bera bakarrik, etzitta, negarrez... 

Zaratea somauta, buruba jaso eban eta bere negar-malko ar-

tetik ikusi ninduban. 

Bere barruba asaskau gura ixan eban, eta neure ittanduneri 

erantzun eustan: 

«Bakartasuna da neure laguna, egunez eta gabez negarrez 

nago, eztago atserik neurentzako; seme eskar-txarrekuak urratu 

ebezan neure jantzijak, ezetzi ebezan neure asikera onak, eta laga-



tu nindduben. Pozak iges-egin eban neure bijotzetik, neure semiak 

ostendu ziranetik; laster ilgo naz eta neure onduan eztot semerik 

eukiko, begijak isteko. 

Orratiño noz-o-noz itxopen izpi bat sartzen yat bijotzian. 

Negu onetan, an dagon leyo atatik ikusi neban zugazno bat, 

lora zuri batzukaz, azten ziranak udabarrija ba'litz lez, txiki-txikijak 

baña; loratxu orrek ¿zerozer eztauste esan gura ixan ixango? Egun 

baten biarba, neure illobeak elduko yataz eta euren mattasun eta 

alegiñakaz poztuko dauste neure bijotza ta aiztu egingo daustez 

neure naigabeak>. 

Alan itz-egin eban ama zorigaiztodunak eta irribarre bat agertu 

zan bere ezpanetan; itxopena eban, ondiño... 

Atse emon neutson, al ixan neban gustija ta agur-egindda 

gero, etxeranza abijau nintzan. 

Au edestu dautzubedan artian ¿zegattik illundu da zuben go-

gua?.,. ¿zegattik zagoze negarrez? ume mattiak. Zubek etzarie seme 

orrelakuak, bijotz zindodunak baño; ta orregatik entzun egistazube: 

Euzkotar danen Ama, itxita dago, bere asikera onak ezetzitta, 

ekandu utsak zapalduta, edestija aiztuta, bere ele ederra bastertu-

ta. ¿Nortzuk poztuko dabe geure Ama'ren bijotz ausija?... ¿Nortzuk 

ixango dira Euzkadi'ko neguko loreak?... Zubek, ume kutunak, 

zubekan itxoten dau. Zuben zañetan euzko-odola daruazube; 

matte-egixubez'bera, bere gauzak, eta batez be abendearen gogua, 

euzkera ederra. 

Zorijontsubak, txiki-txikitan au irakurri dagikezubenak, eta 

neu be irakaslari bateri eskarrak, euzkel-jakimenez eta ontasunez 

betia, geure ele ederraz itz-egin eta idatzi dagiketzubedalako. 

Berari neure betiko eskar-ona. 

Orain zuben jolasetara bigurtu zattez, baña ezegixube aiztu 

geure Ama gaizkatzeko zuben bijotzan azi biar dabela geure 

asabaen asikera onak. 

Errazti'tar Karmele. 


